
A incidencia da vontade de
autor e vitima en materia de
lei aplicable as obrigas non
contractuais: analise da
normativa comunitaria

& Resumo/Abstract: Este traballo ten por obxecto a andlise do artigo 14 do Regulamento
Roma Il, regulador do exercicio da autonomia da vontade en materia de lei aplicable ds
obrigas extracontractuais a nivel internacional. Analizase, por un lado, o seu dmbito material
de aplicacion e, por outro, os seus caracteres, especialmente a eleccion de lei ex ante e ex
post, asi como os limites ao exercicio da autonomia da vontade polo responsable do dano e
a vitima. &

I. INTRODUCION

De todos é cofiecida a transcendencia da autonomia da vontade no ambito das relaciéns
xuridicas internacionais, constituindo as clausulas de eleccion de lei unha das stas manifestacions
mais importantes: as partes, seleccionando como réxime regulador das stas relaciéns un
concreto ordenamento xuridico determinante dos seus dereitos e deberes, comprométense non
s6 a axustar o seu comportamento ao ali disposto, senén a asumir as consecuencias que o réxime
regulador seleccionado determine respecto dun eventual incumprimento.

Non resulta estrafia a presenza deste tipo de clausulas no &mbito das obrigas contractuais.
A marxe de responder a un principio de eficiencia econémica, de previsibilidade e de
seguridade xuridica nas transacciéns internacionais, funcionando asi mesmo como estimulo
das actividades de comercio exterior?, a autonomia da vontade opera tradicionalmente neste
ambito precisamente pola propia natureza deste tipo de relaciéns2: as partes contratantes,
habituais participantes no trafico comercial internacional, deciden libremente e nun
momento dado establecer entre elas un vinculo de natureza contractual. A seleccién da lei
aplicable producese, pois, no marco dunha relacion previamente asumida polas partes
contratantes3: en atencién aos seus intereses e dentro do marco permitido polo lexislador, as
partes conforman o réxime do seu vinculo, entre outros aspectos e no que agora interesa, a
eleccion da lei aplicable &s stas relaciéns xuridico-comerciais, facilitando asi unha distribucién
6ptima de custos e riscos, dotando de certeza e seguridade o comercio e eliminando os
custos derivados da aplicacion dun réxime xuridico imprevisto ou imprevisible.

Non sucede o mesmo no ambito das obrigas non contractuais, onde a seleccion da lei
aplicable en exercicio da autonomia da vontade resultou sempre moito mais cuestionada. A
razén haberia que buscala posiblemente no feito de que o vinculo entre os suxeitos, a
diferenza de en materia de responsabilidade contractual, se produce no marco dunha relacién
que non devén asumida libremente polas partes ou por unha fronte & outra; ou, o que é o
mesmo, nos casos de responsabilidade extracontractual, o responsable do dano e a vitima non
se cofiecen previamente & comisién do feito ilicito por parte do primeiro4. Non estrafia o
exposto se entendemos como materia non contractual, tal como sucede desde a 6ptica do
sistema espafiol de dereito internacional privado, toda accién dirixida a reclamar a
responsabilidade dun suxeito e chamada a reparar un dano, a solicitar a exoneracién de
responsabilidade, ou en prevencién, xa sexa responsabilidade por culpa ou obxectiva, xa
derivada dun acto ou omision, isto é, cando a responsabilidade non deriva ou non se produciu
no marco dunha relacién libremente asumida polas partes ou por unha parte fronte & outras.

A propia normativa reguladora do trafico privado externo vifia reflectindo esta situacién.
Por unha parte, escasas dificultades para admitir o exercicio da autonomia da vontade no
ambito das obrigas contractuais, como mostra o tacitamente derrogado artigo 10.5 C.c., que
remitia como réxime regulador do contrato, entre outras conexions, “...4a lei a que as partes
se sometesen expresamente...”, ou o actualmente vixente Regulamento (CE) nim. 593/2008,
do Parlamento e do Consello, do 17 de xufio de 2008, sobre a lei aplicable ds obrigas contractuais
(Roma [)é, cuxo artigo 3 Roma | estima que “...o contrato se rexerd pola lei elixida polas
partes...”. E, por outra, imposibilidade de exercicio da autonomia da vontade no ambito da
responsabilidade non contractual, como se podia ver, por exemplo, no artigo 10.9 C.c., que,
a hora de regular esta materia, se refire sé “...a lei do lugar onde ocorrese o feito de que
deriven...”7.

Malia o exposto, o certo é que a autonomia da vontade vén dun tempo a esta parte abrindo
paso en materias nas que tradicionalmente non estaba sendo operativa, basicamente en ambitos
de corte non patrimonial, como resposta non s6 & idea de liberdade individual que debe estar
presente nestas sedes, senén tamén como consecuencia inmediata da revisién do papel da persoa
e dos seus intereses na sociedade actuals. E o que se observa en materia de proteccién dos
incapaces, onde o artigo 15 da Convencion da Haia do 13 de xaneiro de 2000 sobre proteccion dos
adultos, a hora de regular a figura do posible poder de representacién outorgado polo adulto en
prevision da sta eventual incapacidade futura, permite excluir a aplicacién da lei da residencia
habitual do adulto mediante a eleccién expresa e por escrito da lei reguladora de tal poder?; en
materia de réxime econémico matrimonial, como reflicte un artigo 9.2 C.c. espafiol cando prevé
gue os conxuxes poidan elixir para a sta regulacioén entre a lei nacional ou a lei da residencia
habitual de calquera deles; ou, en parecidos termos, un artigo 16 da Proposta de Regulamento
relativo @ competencia, a lei aplicable, o recofiecemento e a execucion de resolucions en materia de
réximes econémico matrimoniais'%; en materia de nomes e apelidos, onde o artigo 10 da Lei
introdutoria do EGBGB aleman lles permite aos pais optar entre a lei nacional de calquera deles ou
o ordenamento xuridico aleman como lei aplicable ao apelido do neno que acaba de nacer; ou,
en fin, en materia de sucesiéns, como mostran os artigos 5 e 6 do Convenio da Haia do 1 de agosto
de 1989 sobre a lei aplicable ds sucesions mortis causa, posibilitdndolle ao causante a designacion
da sua lei nacional ou da lei da sta residencia habitual como lei aplicable & sta sucesion, asi como
o artigo 17 do Regulamento do Parlamento e do Consello relativo G competencia, a lei aplicable, o
recofiecemento e a execucion das resolucions e os actos auténticos en materia de sucesions e d creacion
dun certificado sucesorio europeol.

As obrigas non contractuais non son alleas a esta tendencia & apertura do xogo da autonomia
da vontade’2. Non pode ser doutra maneira, mais ainda se temos en conta a natureza dispositiva
de moitas das normas materiais internas relativas a responsabilidade extracontractual: a autonomia
da vontade como factor a ter en conta & hora de conformar unha norma de conflito reguladora
desta materia axUstase mellor a idea da liberdade que preside a posicién da vitima como Unico
lexitimado & hora de tomar a decision de acudir aos tribunais para someter a sta pretension de
solicitude de reparacién do dano sufrido’3. De ai que normativas domésticas fosen incorporando
a autonomia da vontade & hora de regular as obrigas non contractuais, como sucede co artigo
132 da Lei suiza D.i.pr., ou o artigo 42 da Lei introdutoria do EGBGB aleman'4; que o fixese a
Proposta de Convenio do Grupo Europeo de Dereito Internacional Privado (artigo 8 GEDIP); ou que
reaccionase do mesmo modo o lexislador comunitario, como se observa no Regulamento (CE)
ndm. 864/2007, do Parlamento e do Consello, do 11 de xullo de 2007, sobre a lei aplicable ds obrigas
extracontractuais (Roma 11)15.

Asi as cousas, dedicaremos este traballo & exposicién dunhas breves reflexions en relacién co
exercicio da autonomia da vontade no marco da normativa comunitaria reguladora da lei
aplicable &s obrigas non contractuais, precisamente o referido Regulamento Roma I, que é o
instrumento basico regulador da lei aplicable as obrigas non contractuais a nivel internacional e
que vincula o operador xuridico espafiol e do resto de Estados membros desde o ano 2009. E
farémolo centrandonos no artigo 14 Roma I, cando estima que “...as partes poderan convir
someter a obriga extracontractual a lei que elixan...”, precepto que, malia figurar posteriormente
un artigo 4 Roma Il que somete as obrigas non contractuais a lex loci delicti commissi ou & residencia
habitual comun de responsable do dano e vitima, non é unha norma de conflito excepcional nin
especial, senén que opera como a regra primeira e principal do Regulamento Roma IIs.

De acordo co exposto, analizaremos brevemente, en primeiro lugar, e tras determinar en
que materias non opera a autonomia da vontade, cales son as vantaxes que ofrece o seu xogo
ali onde se permite (punto IlI), pasando, en segundo termo, pola analise das condiciéns do
seu exercicio (punto ), para rematar sinalando cal é a sda proxeccién na practica (punto V).

2. AMBITO DA AUTONOMIA DA VONTADE: AS SUAS BONDADES

1. Materias excluidas: reservas & extension da autonomia da vontade

Mesmo cando, como diciamos, o Regulamento Roma Il introduce o exercicio da
autonomia da vontade no ambito das relaciéns non contractuais, o certo é que o fai con
importantes reservas ao excluir da sda influencia unha serie de materias. Por unha parte,
obrigas extracontractuais derivadas da infraccién do dereito da competencial’, e iso con base
na existencia de intereses supraindividuais, como é o interese de ordenacién do mercado,
que se poderian ver indirectamente afectados pola libre eleccién das partes: ao non
permitirse a eleccién de lei por vitima e responsable do dano se asegura que toda conduta
con repercusiéon nun mercado nacional determinado queda sempre suxeita ao ordenamento
xuridico de tal mercado, protexéndose asi o interese do Estado en preservar a organizacion
xuridica do seu mercado cando os actos que xeran obrigas extracontractuais producen ali os
seus efectos substanciais?e.

E, por outra, exclusion das obrigas non contractuais derivadas da infraccion da
propiedade intelectual e industrial’®, esta vez atendendo a complexidade que introduciria a
separacion entre a existencia do propio dereito, aspecto sempre suxeito ao principio de
territorialidade, e a stia proteccion extracontractual2o. Resultaria dificil de compatibilizar unha
eventual obriga de pagamento dunha determinada cantidade por ter infrinxido un dereito
inmaterial establecida na lei elixida polas partes con aqueles casos nos que a lei reguladora
da sua existencia entende que tal dereito inmaterial non existe: ao someter todos estes
aspectos a lex loci protectionis ou lei do territorio no que presuntamente se infrinxiron os
dereitos inmateriais, que é o que fai o artigo 8 Roma Il, se garante a coherencia na resposta
do operador xuridico, de maior dificultade se a lei requladora do dereito inmaterial e aquela
reguladora da responsabilidade derivada da vulneracién de tal dereito non fosen a mesmaz2.

2. Materias incluidas: a bondade da autonomia da vontade en obrigas non
contractuais

Esta mencién expresa que fai o lexislador comunitario excluindo estas materias da
influencia da autonomia da vontade, que, non obstante, pode ser moi discutible dado que
non deixamos de estar realmente no ambito de danos puramente extracontractuais inter
partes?2, supén, a sensu contrario, a sia admisién naqueloutras materias que, igual que sucede
co dereito da competencia e a propiedade intelectual e industrial, reciben un tratamento
tamén especial, como son os danos ambientais, a responsabilidade por produtos, e os
cuasicontratos, a xestién de negocios alleos, o enriquecemento inxusto, e a culpa in
contrahendo?3. En consecuencia, en todas as materias non expresamente excluidas, asi como
respecto dos danos extracontractuais en xeral, cabe, pois, o exercicio da autonomia da
vontade desde a dptica da normativa comunitaria, descartando asi unha interpretacion
restritiva do artigo 14 Roma 1124

Distintas razéns avalan esta opcion pola autonomia da vontade escollida polo
lexislador comunitario.

Primeiro, porque moitas das controversias relativas a obrigas extracontractuais se resolven pola
via de transaccion xudicial ou extraxudicial. Sendo isto asi, non ten sentido non admitir o exercicio
da autonomia da vontade & hora de conformar a resposta a reparacién do dano, mais ainda se a
libre eleccién da normativa reguladora contrible a unha solucién pactada da controversia2s.

Segundo, porque a autoridade do Estado onde as obrigas extracontractuais producen os
seus efectos substanciais, representada pola sGa normativa interna relativa a obrigas non
contractuais, non ten por que verse menoscabada. Téfase en conta que a maioria das
normativas domésticas reguladoras das obrigas non contractuais contefien normas xuridicas
materiais internas de natureza dispositiva e non imperativa2s. Admitida a autonomia da
vontade a nivel interno, resulta mais coherente a stia admisién tamén a nivel internacional??,
sobre todo se o lexislador internacional proporciona as canles necesarias para dar resposta a
aqueles casos en que a autoridade do Estado onde se producen os efectos substanciais do
dano se poida ver ameazada pola vontade das partes ao situar a resposta & sia controversia
nos termos dun ordenamento xuridico estranxeiro alleo as disposiciéns deste Estado. De ai,
ademais dun artigo 14.2 e 3 Roma Il, un artigo 16 Roma Il que regula a aplicacién das normas
materiais imperativas do Estado do foro, isto €, aquelas normas imperativas internas que
tamén o son a nivel internacional precisamente porque son normas cuxa observancia un pais
considera esencial para a salvagarda dos seus intereses publicos, tales como a sla
organizacién politica, social ou econdémica, ata o punto de exixir a sia aplicaciéon a toda
situacion comprendida dentro do seu ambito de aplicacion, e iso, calquera que fose a lei
aplicable & controversia, no que agora interesa, a lei elixida por responsable do dano e vitima.

Terceiro, porque, tratdndose como se trata de reparar un dano que un individuo lle
causou a outro, a autonomia da vontade reduce os custos de transaccién conflituais para
responsable do dano e vitima respecto dunha situacién na que son basicamente os intereses
privados destes suxeitos os que estan realmente en xogo. A liberdade das partes & hora de
conformar o seu acordo de eleccién de lei Iévaos a seleccionar aquel ordenamento xuridico
mais favorable aos seus intereses, ben porque cofiecen previamente o contido da dita
normativa, ben porque estan habituados a litigar e a axustar o seu comportamento &s
exixencias do ordenamento xuridico seleccionado, ou ben porque o seu contido material
beneficia ambas as partes2s. Entre eles, un acordo a favor da aplicacién da lex fori2°, malia que,
na practica e con caracter xeral, iso seré posible s6 cando os custos asociados & proba dunha
lei estranxeira sexan superiores aos beneficios derivados da aplicacién desta lei estranxeira
para a parte interesada3?. Détase asi de certeza e previsibilidade a determinacién do dereito
aplicable, permitindo deste xeito unha mais adecuada proteccion dos seus intereses desde o
momento en que responsable do dano e vitima son os que realmente soportan os riscos das
slias elecciéns, e os que, en consecuencia, se atopan mellor posicionados para valorar o
adecuado estandar xuridico de responsabilidade ao que se queren ver sometidos3.

3. EXERCICIO DA AUTONOMIA DA VONTADE

1. Aspectos xerais: identificacion das partes que poden elixir e identificacion
da lei a elixir

Tal como estamos vendo, o artigo 14 Roma Il fala de que “...as partes poderan convir
someter a obriga extracontractual & lei que elixan...”.

Non entra o Regulamento Roma Il, en cambio, na identificacion de qué se debe entender
por “...as partes...”. En tal sentido, deberiase falar da presunta vitima, por un lado, e do
presunto responsable, por outro, tendo en conta, neste Ultimo caso, que o presunto
responsable non ten por que coincidir necesariamente coa persoa que produciu o dano32.
Nada impide admitir, asi mesmo, en caso de transmision a terceiros do crédito
extracontractual e do débito extracontractual, isto é, en supostos de subrogacién nos
dereitos da presunta vitima e do presunto responsable, a posibilidade de que as novas partes
poidan elixir a lei aplicable & sta relacion xuridica33.

Non entra o Regulamento Roma Il tampouco en qué se debe entender por “...a lei que
elixan...”. Dado que a norma comunitaria s6 regula a autonomia conflitiva, o seu exercicio
s6 pode estar dirixido a favor da aplicacion dunha lei estatal, isto €, un ordenamento xuridico
vixente existente na actualidade e que non ten por que estar vinculado necesariamente coas
circunstancias obxectivas do caso34: o artigo 14 Roma Il non entra na eleccion das partes de
regulaciéns non estatais, tampouco nos pactos materiais nin nas clausulas de incorporacion
por referencia, comportamentos todos estes que, como manifestaciéns do exercicio dunha
autonomia de corte material e non conflitiva, deben estar suxeitos a lex causae, ou, o que é
o0 mesmo, débense realizar no marco da lei aplicable a relacién xuridica controvertida, xa sexa
lei seleccionada ex pacto polas partes, xa a lei aplicable en defecto de pactos3s.

Tendo en conta o caracter universal do Regulamento Roma Il (artigo 3 Roma Il), a lei estatal a
elixir pode pertencer a un Estado da UE ou a un terceiro Estado, non existindo preseleccion
ningunha por parte do lexislador comunitario orientando ou condicionando a actuacién das partes
respecto de entre que leis puidese operar a autonomia da vontade3s, podendo asi mesmo as partes
fraccionar o réxime regulador da siia obriga non contractual sempre e cando as respostas das
distintas leis estatais elixidas resulten compatibles3’. Téfiase en conta, en fin, que a eventual vontade
de responsable do dano e vitima se debe dirixir a seleccion dun determinado ordenamento xuridico
de cara 4 sta aplicacién positiva, o que pon en dibida a viabilidade dun acordo negativo de leis
entre as partes, isto €, aquel pensado para excluir a aplicacion dunha lei estatal para regular as stas
obrigas non contractuais sen elixir positivamente o ordenamento xuridico doutro Estado3s.

2. Condiciéns do acordo de eleccion de lei: eleccién expresa e/ou tacita

Con caracter xeral, e malia que o Regulamento Roma Il non o refire especificamente, a
existencia e validez do acordo das partes seleccionando unha lei reguladora das obrigas
extracontractuais débese regular a través da aplicacién analéxica dos artigos 10 e 3.5 Roma I: de
acordo con iso, a validez substancial do pacto estaria rexida pola lei que regularia as obrigas
extracontractuais en caso de que o acordo de eleccién de lei fose vélido, nunha sorte de lei
hipotética do pacto que supén a sta aplicacién adiantada3®, mentres que a validez formal do
pacto se deberia axustar, pola sGa parte e tamén por analoxia co artigo 9 Roma |, as leis ali
determinadas. Dado que non é materia incluida no Regulamento Roma I, a capacidade das partes
para xerar un acordo de eleccién de lei deberiase someter ao artigo 9.1 C.c. espafiol, que remite

a lei persoal de vitima e responsable do dano, tendo en conta, en cambio, o artigo 13 Roma |
respecto da proteccién en sede de obrigas non contractuais da doutrina do interese nacional.

Con todo, o Regulamento Roma Il entra efectivamente a regular certos aspectos que
afectan ao fondo e & forma do pacto de eleccién de lei. Cando o artigo 14 Roma Il estima
que a eleccién da lei aplicable “...se debe manifestar expresamente ou resultar de maneira
inequivoca das circunstancias do caso....”, non s6 establece unha prevision legal para facilitar
a proba dun verdadeiro acordo interpartes#, senén que esta recofiecendo a posibilidade
dunha eleccién expresa ou tacita de lei42.

Se a eleccion expresa supén a representacion por escrito do acordo de vontades entre
responsable do dano e vitima seleccionando un determinado ordenamento xuridico, o que é
garantia de previsibilidade e seguridade xuridica®3, a eleccién tacita exixe a valoracién das
circunstancias subxectivas e obxectivas do caso controvertido para deducir delas a existencia dun
acordo de vontades a favor da aplicacién dunha concreta lei. Esta operacién de busca require a
valoracién dos actos concluintes das partes, o que non é sinxelo, mais ainda na ausencia de
parametros establecidos polo lexislador na norma que sirvan de guia ao operador xuridico no seu
labor+4, A marxe da existencia dun cimulo de elementos confluindo nun determinado
ordenamento xuridico (residencia e/ou nacionalidade das partes, relaciéns xuridicas previas entre
as partes remitindose ao mesmo ordenamento xuridico, referencias a instituciéns propias dun tnico
ordenamento xuridico...), poderia equivaler a unha eleccién tacita da lei aquel comportamento
procesual da vitima formulando no foro a stia reclamacién en termos dunha concreta lei estranxeira,
acompafada da actuacién procesual do responsable do dano contestando & demanda en termos
da mesma lei estranxeira. Mais problemas presenta, en cambio, a valoracién do comportamento
procesual das partes a favor da aplicacién da lex fori como equivalente a unha eleccién tacita desta
lei4s, tendo en conta a confusién que pode haber coa cuestién da imperatividade das normas de
conflito e o réxime do tratamento procesual do dereito estranxeiros.

3. Momento de eleccién de lei: ex ante e ex post

Vemos como o artigo 14 Roma |l fala da posibilidade dunha eleccién de lei ex post ou
“...mediante un acordo posterior ao feito xerador do dano...”, empregando o lexislador
comunitario como referencia o momento do feito e non o momento do dano, o que ten sentido
desde o momento en que este precepto se proxecta tamén sobre a xestién de negocios alleos,
0 enriqguecemento sen causa ou a culpa in contrahendo*’. De acordo con iso, o lexislador
comunitario entende a validez non s6 dunha eventual submision tacita & lei, senén tamén
dunha clausula expresa de eleccion de lei posterior ao feito xerador do dano; ou, o que é o
mesmo, non haberia problemas para admitir un acordo que pode ser anterior ao dano, pero
sempre que sexa posterior ao feito que produciu ou poderia producir un dano4. Que o
lexislador comunitario non impofa mais limites aos acordos posteriores ao comportamento que
xera os danos ten que ver, sen dubida, co feito de que, tras a xeracién do feito, vitima e
responsable do dano xa son conscientes da posicién que ocupan e de ata onde poden convir.

Non sucede o mesmo cos acordos de eleccién de lei ex ante ou anteriores ao nacemento
do feito xerador do dano: o artigo 14 Roma Il sé os permite “...cando todas as partes
desenvolvan unha actividade comercial...” e sempre que sexan en forma de “...acordo
negociado libremente antes do feito xerador do dano...”49. Por un lado, a exixencia de que
as partes desenvolvan todas unha actividade comercial impide calquera pacto de eleccién de
lei anterior no que participe un non profesional, como seria un consumidor, un traballador,

"

un cliente ou calquera particularse. Con esta prevision, preténdese protexer o suxeito carente
dun poder de negociacién forte, como é un consumidor ou un cliente, evitando que a
elecciéon de lei, mais que produto da libre negociacion, sexa imposta por parte do profesional
ou comerciantes!. Por outro, a exixencia de que sexa “...un acordo negociado libremente...”
obriga as partes a elixiren a lei aplicable as obrigas extracontractuais caso por caso, non
admitindose pactos de eleccién de lei contidos en condiciéns xerais ou outros documentos
estdndar predispostos por un suxeito, normalmente, unha empresa ou un empresarios2. A
razén volve ser evitar que unha das partes leve a cabo unha imposicién de lei as obrigas
extracontractuais envolta nun aparente pacto de eleccién de leis3.

4. PROXECCION DO EXERCICIO DA AUTONOMIA DA VONTADE

Sendo estas as condiciéns, outra cousa é que se poida pensar que a aplicacién na practica
deste artigo 14 Roma Il poida ser escasas4. Por un lado, porque, como xa vimos e en atencién
& propia natureza do dano, non sera frecuente que ex ante as partes tefian a oportunidade
de elixiren a lei aplicable a un dano extracontractual futuro. Por outro lado, porque a eleccién
ex post tampouco parece moitas veces posible desde o momento en que sera dificil que os
intereses de vitima e responsable do dano conflian na mesma lei e, se o fan, son altas as
probabilidades de que non haxa litixio propiamente ditoss.

Non estamos totalmente de acordo. Permitir a eleccién de lei ex post posibilita a localizaciéon
da controversia nos termos da lex fori como normativa mellor cofiecida por responsable do dano
e vitima e que redunda nun menor custo procesualsé. Respecto da eleccién de lei ex ante, ainda
que o normal é que responsable do dano e vitima non se cofiezan previamente ao feito xerador
do dano, o certo é que o artigo 14 Roma Il parte do desenvolvemento dunha actividade
comercial entre as partes previa ao acto ilicito, o que vai supor a existencia dunha relacién ou
vinculacién real entre os que van ocupar as posicions de responsable do dano e vitima. Tendo
isto en conta, permitir a existencia dun pacto de eleccién de lei ex ante non deberia estrafiar, e
mais cando a sda utilidade resulta moitas veces incuestionables’.

Vexamos dous casos a modo de mostra.

O primeiro. Pénsese nun contrato que vincula os suxeitos, sometido ex pacto ou en defecto de
pacto a un concreto ordenamento xuridico, como pode ser o ordenamento xuridico americano.
De acordo co Regulamento Roma Il, a lei aplicable aos posibles feitos delituosos que puidesen
ocorrer no desenvolvemento da sta relacién contractual poderianse regular pola mesma lei que
regula a sda relacién contractual: € o que di o artigo 4.3 Roma Il cando estima, por un lado, que,
“...se do conxunto de circunstancias se desprende que o feito danoso presenta vinculos
manifestamente mais estreitos con outro pais distinto...” do coincidente co lugar do dano ou da
residencia habitual comin de autor e vitima, a obriga non contractual regularase pola lei deste
Estado; e, por outro, que “...un vinculo manifestamente mais estreito con outro pais poderia estar
baseado nunha relacién preexistente entre as partes, como por exemplo un contrato, que estea
estreitamente vinculada co feito danoso en cuestién...”. Sendo isto asi, os feitos delituosos que
puidesen ocorrer no desenvolvemento da sla relacién contractual serian regulados, no noso
exemplo, pola lei americana. Non obstante, e co obxectivo de evitar calquera posibilidade de
imposicién de punitive damages considerados no dereito americano, as partes poden optar por
someter a posible responsabilidade extracontractual a unha lei distinta a través dun pacto de
eleccién de lei ex antess.

O segundo. Pénsese de novo nun contrato que vincula os suxeitos, sometido ex pacto ou
en defecto de pacto a un concreto ordenamento xuridico. As partes esta vez si queren
someter os posibles feitos delituosos que puidesen ocorrer no desenvolvemento da sla
relacion contractual & mesma lei que regula esta Ultima relacion e fano a través dun pacto de
eleccién de lei ex ante 59. Con iso non so evitan posibles problemas de cualificacion dos feitos,
sendn que conseguen aumentar a seguridade xuridica da sua relacion desde o momento en
que, malia o disposto no artigo 4.3 Roma Il vinculando a lei aplicable a responsabilidade non
contractual a lei do contrato, esta resposta non é segura ao estar fundamentada nun
concepto xuridico non determinado, como é o dos vinculos mais estreitos, a avaliar polo
operador xuridicos: o pacto de eleccién de lei elimina a incerteza asociada a unha clausula
de correccién de caracter excepcional, como é o artigo 4.3 Roma lls1.

5. CONCLUSION

Visto o visto, unha conclusién moi breve, xa para terminar. Nunha época de revisién do
papel do individuo na sociedade, resulta loable a intencién do lexislador internacional de
ampliar o espectro de materias nas que pode xogar a autonomia da vontade. As obrigas
extracontractuais non podian non ser unha delas, mais ainda, como acabamos de ver, cando
a sta utilidade nunha sede onde se dirimen intereses eminentemente privados resulta
incuestionable. A propia evolucién da practica mostrara o grao de incidencia da optio legis nesta
materia e as sGas necesidades, o que lle permitira ao lexislador, coas I6xicas salvagardas, seguir
avanzando cara a preeminencia das decisions voluntarias das partes fronte a tutela estatal.

